
ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ 

Թեմայի արդիականությունը: «Արցախի պետականակերտման 

հայեցակարգի ձևավորման պատմա-քաղաքական նախադրյալները» 

ատենախոսությունը նվիրված է քաղաքական գիտության արդի 

խնդիրների մի համակարգի, որում մեր առջև նպատակ ենք դրել 

պատմական Հայաստանի Արցախ աշխարհում, տարբեր 

դարաշրջաններում գործած ինքնիշխանության երեք շրջադարձային 

փուլերի՝ Ղարաբաղի մելիքությունների, ԼՂ Ինքնավար մարզի և 

Արցախի հանրապետության փաստերն ու ձեռք բերած պատմական 

փորձը տեղափոխել քաղաքական դաշտ, կատարել քաղաքագիտական 

վերլուծություններ և գտնել պատասխանն այն հարցերի, թե ինչպես 

այդքան բարդ էթնոքաղաքական միջավայրում ապրող 

արցախահայությունը, շրջապատված լինելով մուսուլմանական 

ռազմատենչ ցեղերով, կարողացավ դարեր շարունակ պահպանել իր 

ինքնիշխանությունը, և ինչպես կարողացավ օգտվել դարավերջի 

ակնթարթային նպաստավոր մի պահից և բազմաթիվ անգամ իրեն 

գերազանցող հակառակորդի նկատմամբ հասավ փայլուն հաղթանակի: 

Արցախի հանրապետության կայացման պատմաքաղաքական 

նախադրյալների հայեցակարգի ի հայտ բերումը և մշակումը այժմ խիստ 

արդիական է, և քաղաքական մեծ հնչեղություն ունի:  

Լեռնային Ղարաբաղի կայուն կարգավիճակի ձևավորումը ոչ 

միայն կենսականորեն կարևորագույն խնդիր է, այլև տեսական մշակման 

ու իրատեսական ուղիների հայտնագործման անհրաժեշտություն:  

Որպես հրատապ ու առանցքային հարց, հատուկ քննարկել ենք 

Արցախի հանրապետության միջազգային ճանաչմանը խոչընդոտող 

գործոնների և հաջողության հասնելու ուղիների բացահայտման 

խնդիրները:  

Միջազգայնագետները գտնում են, որ դարավերջին միջազգային 

համակարգը գտնվում էր կառուցվածքային արմատական 

փոփոխությունների երկունքի մեջ: Միջազգային ժամանակակից 

քաղաքականությունը վերլուծելու նախընթաց եղանակներն այժմ արդեն 

հնացել են: Ստեղծված իրավիճակը անհանգստացնող է նաև այն 

պատճառով, որ ներկայիս վտանգները խիստ առանձնահատուկ են, 

պատասխանատվությունն ու պատասխանատուներն՝ անորոշ: 

Համընդհանուր այս բարդ իրավիճակի կիզակետում հայտնված Արցախի 

Հանրապետությունը և նրա միջազգային ճանաչման, ներքին 

քաղաքական համակարգի կայացման գիտական հետազոտման 

հիմնախնդիրներն ունեն և դեռ երկար ժամանակ կունենան 

կարևորություն և հրատապություն:  

Լեռնային Ղարաբաղի կայուն կարգավիճակի ձևավորման խնդրի 

լուծման դժվարությունները պայմանավորված են նաև ուսումնասիրվող 

առարկայի բազմապրոֆիլայնությամբ և շարունակականությամբ:  

Հարցերի ընդգրկման այս ահռելի ծավալների մասին միասնական 

կարծիք ստեղծելը շատ դժվար խնդիր է նաև այն պատճառով, որ նման 

գերբարդ հարաբերություններ առաջացնողների և այն 

դատապարտողների նպատակները խիստ իրարամերժ են: Խաղի մեջ 

դրված են այնքան շահեր, այնքան մասնակիցներ, այնքան երկրներ են 

հետևում այս փոքրիկ տարածքում կատարվող իրադարձություններին, 

որ դժվար է կանխատեսել նրանց հետագա ընթացքն ու ծավալները: Այս 

բազում հարցերի պատասխանները գտնելու նպատակով է նաև կյանքի 

կոչվել ազգային անվտանգության ռազմավարական հետազոտության 

կենտրոնը: Արցախի համար ստեղծված միջազգային այս բարդ 

գործընթացներին եթե ավելացնենք ոչ քիչ վտանգ ներկայացնող 

սուբյեկտիվ այն գործոնները, որոնցով Բաքուն ձգտում է իրեն ձեռնտու 

մտայնություն ստեղծել, ծախու թղթակիցների միջոցով ուռճացնում այն 

նվազագույն դիմադրությունը, որով արցախահայերը ձգտում են 

պաշտպանել իրենց հայրենիքն ու իրավունքները, ստեղծում են այն 

կարծիքը, թե Լեռնային Ղարաբաղը Ադրբեջանի տարածքն է. որի 

արդյունքում ազերիները դառնում են անպաշտպան զոհեր, իսկ հայերը 

ագրեսիվ անջատողականներ:  

Դարերի ընթացքում է ձևավորվել արցախահայության 

ազատատենչ ոգին ու ցանկալի նպատակին հասնելու համար 

պայքարում նպաստավոր պահից ճիշտ օգտվելու ձիրքը: 

Արցախահայության քաղաքական գիտակցության այս բարձր 

մակարդակի ու ազատատենչ ոգու ակունքների որոնումները մեզ 



5 

 

տարան 18-րդ դար: Լեռնային Ղարաբաղի մելիքությունների ժամանակ-

ների ինքնիշխանության թողած բարոյահոգեբանական գործոնին 

անդրադառնալը ոչ միայն Արցախի հանրապետության միջազգային 

ճանաչմանը նպաստող զորեղ պատմական փաստ է, այլև միջոց՝ 

թափանցելու ղարաբաղահայության մերօրյա անհավատալի սխրանք-

ների հոգեբանական ակունքների խորքերը: Անցյալի արժեքների 

նկատմամբ նման գիտական վերաբերմունքը նաև քաղաքական 

ժամանակակից կենսակերպ կերտելու արդյունավետ գործոն է:  

Արցախի հանրապետության հռչակման, նրա քաղաքական 

համակարգի կայացման, պետական, հասարակական-քաղաքական 

կառույցների ու տեղական ինքնակառավարման մարմինների 

համապարփակ ուսումնասիրության խնդիրը այժմ, քան երբևէ 

արդիական է: Քաղաքագիտական այս կարևոր հիմնահարցերը 

բավարար չափով պատմաաղբյուրագիտական և դիվանագիտական 

քննության ենթարկվել են, սակայն քաղաքագիտական առումով դեռևս 

շատ հարցեր իրենց վերջնական պատասխաններն ու մեկնաբանու-

թյունները չեն ստացել:  

Հիմնախնդրի գիտական ուսումնասիրվածության աստիճանը: 

Լեռնային Ղարաբաղի ազգային-ազատագրական պայքարի սկզբնա-

վորման պահից թե՛ Ղարաբաղում, թե՛ Հայաստանում և թե՛ Ադրբեջանում 

սկսեցին տպագրվել փաստաթղթերի ժողովածուներ, 

ուսումնասիրություններ, հրապարակային ելույթներ, որոնցում 

լուսաբանվում էին ղարաբաղա-ադրբեջանական պատերազմի 

ռազմական գործողությունները, նշանավոր ճակատամարտերը, 

արցախյան հարցի միջազգայնացման արդյունավետ ուղիների 

որոնումները: Սակայն, արդարությունը պահանջում է նշել, որ Արցախի 

պետականակերտման հայեցակարգի ձևավորման պատմա-քաղաքական 

նախադրյալների մասին համալիր ուսումնասիրություններ դեռևս չեն 

կատարվել: Այս բացը լրացնելու նպատակով, հիմնախնդրին 

վերաբերվող բազմաբնույթ ու բազմաբովանդակ 

ուսումնասիրություններում եղած նյութերը փորձել ենք դուրս բերել 

քաղաքական դաշտ, կատարել քաղաքագիտական ուսումնասիրություն և 

հիմնախնդիրներին տալ քաղաքական լուծումներ:  

Հրապարակի վրա եղած նյութերն ու գրականությունը կարելի է 

բաժանել մի քանի խմբերի: Առաջինում՝ բնականաբար պետք է 

ընդգրկվեն փաստաթղթային նյութերը, հատկապես հռչակագրերը, 

սահմանադրությունները, օրենքները, ծրագրերը և այլն:  

Արցախահայության ինքնիշխանության 

շարունակականությունը ընդգծելու նպատակով կանգ ենք առել նրա 

նախընթաց երկու փուլերի՝ Արցախի մելիքությունների և Լեռնային 

Ղարաբաղի ինքնավար մարզի քաղաքական համակարգերին և փորձել 

ընդգծել ինքնիշխանության այդ ինստիտուտների խաղացած դերը 

Արցախի հանրապետության կայացման գործում: Այս 

անհրաժեշտությամբ օգտվել ենք Արցախի ինքնիշխանությունը 

սահմանող կանոնական-սահմանադրական այնպիսի արժեքավոր 

փաստաթղթերից, ինչպիսիք են «Աղվանից արքա Վաչագանի 

կանոնական սահմանադրությունն» է, հաստատված Աղվենում 5-րդ 

դարի վերջին, և Գանձասարի 1714 թ. գաղտնի ժողովի ընդունած 

կանոնները: Արցախի ինքնիշխանության կարևորագույն հաջորդ օղակը 

Լեռնային Ղարաբաղի Ինքնավար Մարզի ասպարեզ մտնելն էր, իր 

իրավունքները սահմանող սահմանադրությամբ, որն ընդունվեց 1924 թվ. 

հուլիսի 4-ին: Այնուհետև ԼՂ ինքնավար մարզի նոր օրենքներ 

ընդունվեցին ԽՍՀՄ-ի ընդունած բոլոր սահմանադրությունների հիման 

վրա:  

Լեռնային Ղարաբաղի հանրապետության առաջին 

փաստաթուղթը 1991 թ. սեպտեմբերի 2-ին հանրաքվեով ընդունված ԼՂ 

հանրապետության հռչակագիրն էր:  

ԼՂ հանրապետության քաղաքական համակարգի հաջորդ 

կարևոր փաստաթուղթը «Լեռնային Ղարաբաղի հանրապետության 

սահմանադրություն»-ն է, որը դարձյալ հանրաքվեով ընդունվել է 2006 թ. 

դեկտեմբերի 10-ին:  

Առաջնորդվելով Եվրոպական միության հիմնական 

իրավունքների խարտիայի, Մարդու իրավունքների և հիմնարար 

ազատությունների մասին Եվրոպական կոնվենցիայի և Մարդու 

իրավունքների միջազգային դաշնագրի դրույթներով, 2017 թ. փետրվարի 

20-ին ընդունվեց նոր սահմանադրություն, որը դարձավ 

բարեփոխումների առանցքային հետևյալ ուղղությունների հիմքը.  

• մարդու և քաղաքացու իրավական կարգավիճակի ընդլայնումն ու 

ամրապնդումը,  

• իրավունքների և ազատությունների սահմանափակման՝ միջազգային 

չափանիշներին համապատասխանող հիմքերի նախատեսումը,  

• հիմնական իրավունքների և ազատությունների անմիջական 

գործողության ապահովումը և դրանց երաշխավորված 

պաշտպանությունը...:   

Նոր ընդունված սահմանադրությունը ամրագրում է 

կիսանախագահական համակարգից նախագահականին անցումը, և ԼՂ 

հանրապետությունը «Արցախի հանրապետություն» հռչակումը:  

Հաջորդ կարևորագույն սկզբնաղբյուրը Լեռնային Ղարաբաղի 

հանրապետության քաղաքական կուսակցությունների և հասարակական 

կազմակերպությունների տեղեկատուն է, որը շրջագծում է 

հանրապետության հասարակական կազմակերպությունների 

գործունեության գլխավոր նպատակներն ու ուղղությունները:  

Թեմայի գիտական մշակման անհրաժեշտ 

ուսումնասիրությունների երկրորդ խումբը պատմական ուղղվածություն 

ունի: Կարևորելով հայ ժողովրդի քաղաքական կյանքում մեծ դեր 

կատարած Ղարաբաղի մելիքությունների խաղացած դերը, 

անդրադարձել ենք նրանց գործունեության կարևորագույն 

առանձնահատկություններին, օգտվելով պրոֆեսոր Պ. Չոբանյանի 

արժեքավոր աշխատություններից, որոնցում բացահայտվում է թե 

ինչպես էր Ռուսաստանը հմտորեն օգտագործում մահմեդական լծի դեմ 

հայ-վրացական համագործակցության հնարավորության հույսը և 

անկախություն ձեռք բերելու երազանքը:  

18-րդ դարի ազատագրական պայքարի շրջադարձային 

իրադարձություններին անդրադարձի ժամանակ օգտվել ենք Աշոտ 

Հովհաննիսյանի, Լեոյի, Բագրատ Ուլուբաբյանի, Վահրամ Բալայանի և 

այլ հեղինակների աշխատություններից:  

Օգտվել ենք Հրանտ Աբրահամյանի երեք գրքերից բաղկացած 

ծավալուն «Մարտնչող Արցախը 1917-2000» աշխատությունից: Որոշակի 

հետաքրքրություն են ներկայացնում նաև Շահեն Աբրահամյանի և Տարոն 

Հակոբյանի աշխատությունները: Հետխորհրդային շրջանի 

ամենաամբողջական աշխատությունը թերևս Է. Մինասյանի 

«Հայաստանի երրորդ հանրապետության պատմություն» գիրքն է, որում 

առաջին անգամ հանգամանորեն ներկայացված է հայկական երկու 

անկախ հանրապետությունների՝ Հայաստանի հանրապետության և 

Լեռնային Ղարաբաղի հանրապետության անցած վերջին քառորդ դարի 

պատմությունը:  

ԼՂ հանրապետության պետականակերտման կայացման 

հիմնախնդիրները լուսաբանող գրականության երրորդ խումբը 

բազմաշերտ բովանդակություն ունի: Նրանում ընդգրկել ենք 

դիվանագիտական, միջազգային իրավունքի, միջազգային 

հարաբերությունների, էթնոքաղաքական հակամարտությունների 

քաղաքագիտական ուղղվածություն ունեցող ուսումնասիրությունները: 

Այս ասպարեզի առաջին աշխատությունը Յու. Բարսեղովի 

«Ինքնորոշման իրավունքը ազգամիջյան պրոբլեմների դեմոկրատական 

լուծման հիմքն է» գիրքն է, որում առաջին փորձն է արվում արցախյան 

հիմնահարցը միջազգային իրավունքի տեսանկյունից դիտարկելու 

ուղղությամբ:  

ՀՀ և ԼՂՀ ազգային անվտանգության ապահովման ուղիների 

որոնման գիտական մոտեցումների ու ռազմավարության 

զարգացումները բացատրելու անհրաժեշտությամբ օգտվել ենք Հ. 

Քոթանջյանի աշխատություններից:  

Հայաստանի արտաքին քաղաքականության արդի բարդ 

հիմնախնդիրների լուծման համար մեզ համար ուղենիշ են հանդիսացել 

Ն. Հովհաննիսյանի «Հայաստանի հանրապետության արտաքին 

քաղաքականությունը Անդրկովկասյան-մերձարևելյան 

աշխարհաքաղաքական տարածաշրջանում» արժեքավոր 

աշխատությունը: Ատենախոսության առաջադրած հիմնախնդիրների 

լուսաբանմանը նպաստել է նաև Ա. Մանասյանի «Ղարաբաղյան 

ազատամարտը հայոց քաղաքական գիտակցության հայելում» 

հոդվածների ժողովածուն:  

Անդրադառնալով գիտական հոդվածների ժողովածուներին, 

անհրաժեշտ է անդրադառնալ պրոֆ. Ա. Սիմոնյանի խմբագրությամբ 2007 

թվ. լույս տեսած «Լեռնային Ղարաբաղի հանրապետության անցյալը, 

ներկան և ապագան» միջազգային գիտաժողովի նյութերի ժողովածուին, 

որում ամփոփված ուսումնասիրություններում լուսաբանվում են 

Արցախի պատմության և մշակույթի այսօրեական բազում 

հիմնախնդիրներ: Այդ ժողովածույում զետեղված 

պատմաքաղաքագիտական ուղղվածություն ունեցող աշխատություն-

ներից անդրադարձել ենք Վ. Բալայանի, Գ. Գեղամյանի, Է Մինասյանի, Պ. 

Չոբանյանի, Ալդո Ֆերրարի և Ա. Աթանեսյանի հոդվածներին:  

Մեր հետազոտությանը նպաստող գրականության 4-րդ խմբում 

ընդգրկել ենք զուտ քաղաքագիտական, տեսական ու ճանաչողական 

բնույթի այնպիսի աշխատություններ, որոնք թեև անմիջականորեն չեն 

վերաբերվում Արցախի հանրապետության պետականակերտման 

հայեցակարգին, սակայն տեսականորեն նպաստում են ուրվագծելու 

պետականակերտման շրջանակները: Այս անհրաժեշտությամբ ընդգրկել 

ենք «Քաղաքական համակարգ», «Քաղաքական կուսակցություն», 

«Քաղաքական ընտրանի», և այլ եզրույթներին վերաբերվող թե հայ, թե 

միջազգային ճանաչում ունեցող հեղինակների հիմնարար 

աշխատությունները:  

Հայաստանի հանրապետության և Արցախի պետականակերտման 

և քաղաքական համակարգի վերաբերյալ հատուկ ուսումնասիրու-

թյուններ դեռևս չկան, որի պատճառով էլ հիմնականում օգտվել ենք 

ընդհանուր ուսումնասիրություններից: Թերևս բացառություն է կազմում 

պրոֆեսոր Ա. Մարկարովի կիսանախագահական համակարգի 

ուսումնասիրությանը նվիրված աշխատությունը: Իսկ 

պառլամենտարիզմի տեսության հիմնախնդիրները բացատրել ենք Շառլ 

Մոնտեսքյոյի և Ջ. Լոկկի աշխատությունների հիման վրա:  

Ժամանակակից կուսակցագետները գտնում են, որ 

կուսակցությունների տեղի ու դերի հիմնահարցը պետք է լուսաբանել 

հետկոմունիստական քաղաքական զարգացումների 

առանձնահատկությունների լույսի տակ: Այս առումով արժեքավոր են Գ. 

Քեռյանի աշխատությունները: Ուշագրավ է նաև Ա. Զաքարյանի վերջերս 

հրատարակված աշխատությունը:  

Հայաստանի հանրապետության քաղաքական ընտրանու մասին 

հրապարակի վրա առկա են պրոֆ. Մ. Մարգարյանի արժեքավոր 

աշխատությունը:  

Հետազոտության օբյեկտը և առարկան: Ուսումնասիրության 

օբյեկտը Արցախն է, տարբեր ժամանակաշրջաններում գործած 

ինքնակառավարման քաղաքական համակարգերով՝ ԼՂ 

մելիքությունների, ինքնավար մարզի և հանրապետության 

կարգավիճակներով: Իսկ առարկան՝ այդ համակարգերի 

ուսումնասիրությունն է, նրանց դրսևորումները, գործառույթները, 

ինչպես նաև նախընթաց երկու համակարգերի տեղի ու դերի 

հստակեցումը Արցախի հանրապետության հռչակման ու կայացման 

գործընթացներում:  

Հետազոտության մեթոդաբանական հիմքը: Հետազոտության 

իրականացման հիմքում ընկած են մեթոդաբանական մի քանի 

մոտեցումներ: Ընդհանուր գիտական մեթոդներից տեղ են գտել 

պատմատեսական, համեմատական, կառուցվածքային, գործառութային 

մոտեցումները և տեսական վերլուծական մեթոդները: Որպես 

մեթոդաբանական հիմք են հանդիսացել նաև պատմական, 

տրամաբանական, նկարագրական, կանխատեսման մեթոդները: 

Առաջնորդվել ենք հիմնահարցի պատմության և տեսության 

հետազոտման նաև հարակից տիրույթներին վերաբերվող ինչպես նաև 

քաղաքական համակարգերի պետականակերտման 

ժողովրդավարացման առանձնահատկությունների վերհանման 

մեթոդներին: Պատմականության սկզբունքի պահպանումը ապահովել 

են հետազոտության եզրահանգումների ճկունությունն ու ճշտությունը:  

Հետազոտության նպատակը և խնդիրները: Ատենախոսության 

հիմնական նպատակն է պատմական Հայաստանի Արցախ աշխարհում, 

տարբեր դարաշրջաններում կայացած ու գրեթե անընդմեջ գործած 

ինքնիշխանության նշված երեք շրջադարձային փուլերի պատմական 

փաստերն ու ձեռք բերած փորձը տեղափոխել քաղաքական դաշտ, 

կատարել քաղաքագիտական վերլուծություններ և գտնել 

պատասխաններնայնհարցերի.  

• թե ինչպես, այդքան բարդ էթնոքաղաքական միջավայրում ապրող 

արցախահայությունը, կարողացավ դարեր շարունակ, շրջապատված 

լինելով մուսուլմանական ռազմատենչ ցեղերով, պահպանել իր 

անկախությունն ու ինքնուրույնությունը:  

• Ինչպիսի հմտությամբ արցախահայությունը կարողացավ օգտվել 

ԽՍՀՄ-ի փլուզման հետևանքով ստեղծված նպաստավոր ակնթարթային 

պահից ևինքնորոշվեց:  

• Ինչպես, մի քանի տասնյակ անգամ գերազանցող հակառակորդին 

հաղթեց արցախահայությունը և համաշխարհային ուժային բևեռների 

փոփոխության, տարածաշրջանային, կրոնական ու քաղաքակրթական 

բարդ ու հարափոփոխ պահին, ընտրել արտաքին քաղաքական ճիշտ 

կողմնորոշում, որի արդյունքում պահպանեց արյան գնով ձեռք բերած 

հաղթանակը:  

• Ատենախոսը իր առջև խնդիր է դրել ի հայտ բերել Արցախի 

հանրապետությանմիջազգայինճանաչմանըխոչընդոտողգործոնները և 

գտնել դրանց լուծման իրատեսական ուղիները:  

• Բացահայտել Արցախի հանրապետության քաղաքական համակարգի 

կայացմանը խոչընդոտող գործոնները:  

• Արցախի հանրապետության քաղաքական կյանքի ամենաթարմ և 

առանցքային իրողությունը նոր սահմանադրության ընդունումն էր, որով 

հանրապետությունում կիսանախագահական համակարգից անցում 

կատարվեց նախագահական կառավարման համակարգին: 

Բնականաբար, ատենախոսը իր առջև խնդիր է դրել բացահայտել 

շրջադարձային այդ քայլի քաղաքական դրդապատճառներն ու 

առանձնահատկությունները:  

• Նպատակադրվել ենք Արցախի հանրապետությունում շահերի 

ներկայացուցչական բովանդակությունն ու բնույթը բացահայտել 

համալիրությամբ: Դրանցից, ըստ էության կարևորել ենք կուսակցական 

ներկայացուցչությունը, տարածքային ներկայացուցչությունը և 

կորպորատիվներկայացուցչությունը:  

 

Հետազոտության հիմնական արդյունքները և գիտական  

նորույթը:  

-Գիտական հետազոտության ընթացքում, առաջին անգամ 

մշակել ենք Արցախի պետականակերտման պատմաքաղաքական 

նախադրյալների ամբողջական հայեցակարգ, մի համակարգ, որով 

արցախահայության ակտիվ գործունեությունը անխզելիորեն կապված է 

տարածաշրջանի անցած պատմական հերոսական իրականության հետ:  

Պատմաքաղաքական նախադրյալների հայեցակարգը ազգի 

ինքնության և ինքնաճանաչողության ելակետն է, որի իմացության 

արդյունքում ի հայտ է գալիս քաղաքական հնչեղություն և կիրառական 

նշանակություն ունեցող հետևյալ նորույթները:  

• Արցախի ինքնիշխանության պատմական փաստերը ի մի բերելով, 

ժամանակակից քաղաքակիրթ տերություններին և Արցախի 

հանրապետությունը չճանաչող ազդեցիկ ուժերին ցույց ենք տվել, որ 

պատմական Հայաստանի Արցախ աշխարհը հայոց հայրենիքի 

անբաժան ու ինքնիշխան մասն է եղել հազարամյակներ շարունակ, նրա 

ինքնիշխանությունը ժամանակին ճանաչել են այնպիսի աշխարհակալ 

տերություններ, ինչպիսիք են. արաբական խալիֆայությունը, թաթար-

մոնղոլական խանությունները, կարա-կոյունլու սուլթանները, 

պարսկական շահերը և խորհրդային միությունը:  

• Արևմտահայ իրականության մեջ Սասունը, Մուշը, Զեյթունը, 

Արևելահայ իրականության մեջ Արցախն ու Սյունիքը դարեր շարունակ 

պահպանելով իրենց ինքնիշխանությունը, պահպանել են նաև հայ 

ժողովրդի քաղաքական հասունությունը և ազատատատենչ ոգին:  

• Կողք-կողքի դնելով Հայաստանի ազատագրության 18-րդ 

դարում կյանքի կոչված Իսրայել Օրու, Հովսեփ Էմինի, Շահամիր 

Շահամիրյանի և Մովսես Բաղրամյանի հանրահայտ ծրագրերը, ստացել 

ենք մի նոր, դեռևս չընդհանրացված պատկեր՝ ակնբախ է դարձել, որ 

Հայաստանի ազատագրության բոլոր ծրագրերում կենտրոնական տեղ են 

զբաղեցնում Արցախն ու Սյունիքը: Հասարակական գիտակցություն 

թափանցած սեփական ազգի ազատագրության և իրավունքների 

պաշտպանության գաղափարը այս դարաշրջանում իշխող է դառնում 

հատկապես արցախահայության համար:  

• Ուշագրավ է, որ 18-րդ դարի Սյունիքի ու Արցախի ազգային-

ազատագրական պայքարը այնքան էր ոգևորել Րաֆֆուն, որ նա նույնպես 

այդ երկրամասի հետ էր կապում Հայաստանի ազատագրության 

հույսերը, «Դավիթ Բեկ» և «Խամսայի մելիքությունները» 

աշխատություններով մեծ վիպասանը, փաստորեն ուրվագծում էր 

ազգային-ազատագրական պայքարի այդ կարևոր արահետները:  

Այսպիսով, Արցախի նախընթաց դարերի ինքնիշխանությանն 

անդրադառնալը ոչ թե սովորական պատմական ակնարկ է, այլ հատուկ 

հետազոտություն, որով վեր ենք հանել քաղաքական ու 

քաղաքագիտական խորքային այնպիսի հարցեր, որոնք կօգնեն 

պարզելու, թե որն է արցախահայության տեղն ու դերը, ոչ միայն 

Արցախի, այլև հայ ժողովրդի ազգային-ազատագրական աննահանջ 

պայքարի ու պետականակերտման քառուղիներում, ցույց տվել, որ 

Արցախի հանրապետությունը ոչ թե անակնկալ ու անսպասելի 

նվիրատվություն էր, այլ խոր արմատներ ունեցող, մեծ ժողովրդի մղած 

դարավոր պայքարի բնականոն ձեռքբերում:  

- Առկա փաստերով հիմնավորել ենք, որ Լեռնային Ղարաբաղն իր 

հայրենական կենսատարածքով, իսկ ղարաբաղահայությունը իր 

ազատությունների համար մղած պայքարով, տարածաշրջանում 

ծավալված շրջադարձային իրողությունների ոչ թե պասիվ կրողն է եղել, 

այլ ակտիվ արձագանքողն ու ընթացք տվողը:  

-Խորհրդայանացումից հետո Լեռնային Ղարաբաղի 

կարգավիճակի հարցը հայտնվեց համաշխարհային ուժային նոր 

բևեռների` առաջին աշխարհամարտում հաղթած ու պարտված կողմերի, 

չլուծված հին և ծնունդ առած նոր հակամարտությունների ոլորտում՝ 

Սևրի պայմանագրի, Մոսկվայի Ռուս-թուրքական պայմանագրի, Բաքվի 

«Արևելքի ժողովուրդների» համագումարի օրակարգերում:  

Անտանտի տերությունների հակաթուրքական դիրքորոշումը 

Մուստաֆա Քեմալին ստիպեց շրջադարձ կատարել դեպի Ռուսաստան: 

Այս նոր բարդ իրավիճակում կյանքի կոչվեց Լենինի հայադավ հետևյալ 

դիրքորոշումը. «Մենք ստիպված ենք ժամանակավորապես զոհաբերել 

հայ աշխատավորների շահերը հանուն համաշխարհային 

հեղափոխության շահերի»: Նորահայտ այս փաստը նոր լույս է սփռում 

Լենինի Լեռնային Ղարաբաղը և Նախիջևանը Ադրբեջանի կցորդը 

դարձնելու հիմնահարցի լուսաբանման վրա:  

-Այս իրավիճակում վտանգվեց հայ և ռուս ժողովուրդների 

ռազմավարական համագործակցության ապագան՝ գրեթե իրագործվում է 

Ռուսաստանի և Հայաստանի դեմ ուղղված պանթուրքիզմի 

գաղափարախոսությունը: Թուրքալեզու ժողովուրդներով բնակեցված 4 

մլն. քկմ տարածքը Թուրքիայի գլխավորությամբ միասնական 

պետություն ստեղծելու ծրագրի իրագործմանը տարածաշրջանում 

խոչընդոտում էր Հայաստանը: Սակայն արևմտահայության բնաջնջումը 

և Նախիջևանի և Ղարաբաղի կցումը թուրքերին, մեծապես վտանգեց 

պանթուքիզմի դեմ կանգնած Ռուսաստանին, քանի որ այդ ծրագրին դեմ 

կանգնած պատվարը մնաց միայն Սյունիքի ընդամենը 2025 

կիլոմետրանոց նեղլիկ շերտը:  

- Նորաստեղծ Խորհրդային բազմազգ պետության ազգային 

քաղաքականությունը ազգային մշակույթը իր բովանդակությամբ 

հռչակեց կոմունիստական ու դասակարգային: Պրոլետարական 

ինտերնացիոնալիզմի և ազգերի աստիճանական մերձեցման սկզբունքը 

վերածվեց ազգերի ծրագրված ձուլման սկզբունքի: Ազգերի դիմազրկման 

մեխանիզմներից մեկն էլ դարձավ միության կազմի մեջ մտնող 

հանրապետությունների բնակչության կազմը ռուս բնակչությամբ 

վերաբնակեցնելու միջոցով բազմազգ դարձնելու քաղաքականությունը:  

ԽՄԿԿ-ի որդեգրած այս քաղաքականությունը Ադրբեջանի 

կոմկուսը առավել ճարպկությամբ իրագործեց Ղարաբաղում: Մի կողմից 

զանգվածաբար Ղարաբաղից դուրս մղվեց հայ բնակչությունը, մյուս 

կողմից այն վերաբնակեցվեց ադրբեջանցիներով:  

-Բազում պարտադրված նմանատիպ արգելքներից հետո մի պահ 

Խորհրդային Միության և հայ ժողովրդի շահերը համընկան: Դա այն 

պահն էր, երբ Ադրբեջանը 1991 թ. օգոստոսի 30-ին ընդունեց ԽՍՀՄ-ից 

դուրս գալու և մուսաֆաթական Ադրբեջանի իրավահաջորդ անկախ 

պետություն ստեղծելու հռչակագիրը: Հայանպաստ էր նաև դեռևս 1990 թ. 

ապրիլի 3-ին հրապարակված ԽՍՀՄ-ի կազմից դուրս գալու մասին 

օրենքը, որը թույլատրում էր միությունից դուրս եկող հանրապետության 

տարածքում գտնվող ինքնավար մարզերին ազատորեն տնօրինելու 

իրենց կարգավիճակը: Ահա այս նպաստավոր բացառիկ պահն էր, որ 

հմտորեն օգտագործեցին արցախահայերը:  

-Արցախահայության փայլուն հաղթարշավը և անհավատալի 

հաղթանակները բնականաբար ձեռք են բերվել հայ ժոողովրդի 

անձնազոհության և անմնացորդ նվիրումի արդյունքում: Սակայն 

բացահայտվել է առաջնային նշանակություն ունեցող այն կարևոր 

գործոնը, որը պայմանավորվեց հայ ժողովրդի արտաքին քաղաքական 

անսխալ կողմնորոշմամբ: Կողմնորոշումը արտաքին տարաբնույթ 

վտանգներից ազգի կենսական շահերի պաշտպանության իրատեսական 

ուղիների հայտնագործումն է: Արցախահայության ազատագրական 

պայքարը ծավալվել էր այնպիսի տարածաշրջանում, որտեղ 

խաչաձևվում էին մի քանի տերությունների շահերը: Ահա այս բարդ 

միջավայրում է կարևորվում օրիենտացիայի խնդիրը: Աշխարհա-

քաղաքական աննախադեպ ցնցումները ստիպեցին հայ ժողովրդին, 

սեփական արտաքին քաղաքականության վերակառուցման ժամանակ, 

հաշվի առնել ոչ միայն համաշխարհային ուժային բևեռների, այլև 

շահագրգիռ բոլոր երկրների դիրքորոշումները: Շատ էր կարևորվում. այս 

բարդ իրավիճակում. ու՞մ հետ դաշնակցելու, որ՞ ճամբարին հարելու, 

ինչպիսի՞ փոխհարաբերություններ հաստատելու հին դաշնակիցների ու 

նոր մրցակիցների հետ հիմնահարցերը: Կյանքը ցույց տվեց, որ հայ 

ժողովրդի ճիշտ կողմնորոշումը ապահովեց նրա շահեկան դիրքը 

տարածաշրջանում:  

-Արդի միջազգային հարաբերությունների ուսումնասիրությունը 

հանգեցնում է այն համոզման, որ նոր պետությունների ճանաչման 

գործընթացը ծավալվում է այն միջավայրում, որում վճռական դերը 

կատարում են գերտերությունները: Շահարկելով էթնոքաղաքական 

հակամարտությունների կարգավորման հիմք հռչակված ազգերի 

ինքնորոշման իրավունքի և տարածքային ամբողջականության 

պահպանման միջազգային իրավունքի սկզբունքները, իրականում 

միջնորդները նախընտրում են շրջանցել իրենց ոչ ձեռնտու փաստերը: 

Նրանց համար, առայժմ, ձեռնտուն Ղարաբաղի չճանաչված պետություն 

լինելն է, որը հնարավորություն է տալիս գերտերություններին, 

ցանկացած պահին միջամտելու թե՛ Հայաստանի, թե՛ Ադրբեջանի ներքին 

գործերին:  

- Հայտնի է, որ ԼՂ հանրապետության 2006 թ. դեկտմբերի 10-ին 

ընդունած սահմանադրությունը երկրում հռչակել էր կիսանախա-

գահական կառավարման համակարգ:  

Հայտնի է նաև, որ Հայաստանի հանրապետությունը 2016 թ. 

հանրաքվեով անցավ խորհրդարանական համակարգին: Պարզվում է, որ 

կիսանախագահական և խորհրդարանական համակարգերը այժմ 

հնարավոր չէ կիրառել Արցախում: Արցախի հանրապետության առջև 

ծառացած մարտահրավերները պահանջում են ուժեղ և միասնական 

գործադիր իշխանություն, որն ի վիճակի կլինի ինչպես խաղաղ, այնպես 

էլ պատերազմական պայմաններում կենտրոնացնել երկրի բոլոր 

ռեսուրսները: Անհրաժեշտ կայունություն կարող է երաշխավորել միայն 

նախագահական կառավարման համակարգը:  

Այս անհրաժեշտությամբ 2017 թ. փետրվարի 20-ի հանրաքվեով 

ընդունված նոր սահմանադրության առաջին հոդվածով ԼՂ 

հանրապետությունը հռչակվեց «Արցախի Հանրապետություն», իսկ 87-րդ 

հոդվածով սահմանվեց, որ հանրապետության նախագահը պետության 

գլուխն է: Հանրապետության նախագահը ուղղակիորեն ընտրվում է 

ժողովրդի կողմից խորհրդարանի ընտրությունների հետ միասին և 

արտախորհրդարանական եղանակով ձևավորում գործադիր 

իշխանությունը և հանդիսանում գործադիր իշխանության ղեկավարը:  

- Ժամանակակից ժողովրդավարական քաղաքական համակարգը 

Լեռնային Ղարաբաղում իրականացվում է հետխորհրդային փուլը 

թևակոխած երկրների մարտահրավերների մակարդակով: 

Հետխորհրդային հասարակությունը չկարողացավ հակազդել նոր 

ամբողջատիրությանը, որը սերտորեն կապված էր նոմենկլատուրային 

կապիտալիզմի հետ: ԼՂՀ-ում ևս կատարված բարեփոխումների մոդելը 

փոխանցվել էր արևմուտքից: Ներմուծված ժողովրդավարական 

համակարգի գաղափարների իրագործումը բնականաբար կապվում է 

որոշակի դժվարությունների հետ:  

Ատենախոսության տեսական և կիրառական նշանակությունը: 

Արցախի պետականակերտման հայեցակարգը պատմական խոր 

արմատներ ունեցող, հարատև, չընդհատվող գործընթաց է, որի 

շրջադարձային կարևորագույն հանգրվանում ենք գտնվում այժմ: 

Բնականաբար, մեր հետազոտության արդյունքները կարող են 

հարստացնել Արցախի հանրապետությունը թե՛ կերտողների, թե՛ուսում-

նասիրողների գիտելիքները, և հատկապես նրա միջազգային իրավունքը 

պաշտպանող քաղաքական ուժերի տեսական զինանոցը:  

Կիրառական առումով, հետազոտության արդյունքները, 

եզրակացություններն ու առաջարկությունները կարող են նպաստել նախ 

Արցախի հանրապետության միջազգային ճանաչմանը, ինչպես նաև 

ներքին՝ քաղաքական համակարգի կայացմանը, հատկապես նոր 

կառավարման՝ նախագահական համակարգի կառուցման ճանապարհի 

հղկմանը, պառլամենտարիզմի կայացմանը, կուսակցական համակարգի 

և տեղական ինքնակառավարման պահանջներից բխող համակարգի 

կատարելագործմանը:  

Ատենախոսության առանցքային գաղափարները ընդգրկված են 

Արցախի պետական համալսարանի պատմության ֆակուլտետի և 

հումանիտար մյուս ֆակուլտետների «Քաղաքագիտություն» դասընթացի 

ուսումնական ծրագրերում:  

Ատենախոսության փորձաքննությունը: Ատենախոսությունը 

քննարկվել և հրապարակային պաշտպանության է երաշխավորվել 

Երևանի պետական համալսարանի միջազգային հարաբերությունների 

ֆակուլտետի քաղաքական գիտության պատմության ու տեսության 

ամբիոնի կողմից, իսկ դրա հիմնադրույթներն արտացոլված են 

գրախոսվող պարբերական գիտական հրատարակություններում 

հրապարակված հեղինակի գիտական հոդվածներում:  

Ատենախոսության կառուցվածքը համապատասխանում է 

հետազոտության նպատակին և խնդիրներին: Այն բաղկացած է 

ներածությունից, երեք գլուխներից, եզրակացություններից և 

գրականության ցանկից: Այն բաղկացած է 169 էջից:  

Առաջին գլխում քննարկել ենք ԼՂ մելիքությունների ու ինքնավար 

մարզի մեր թեմային առնչվող հիմնախնդիրները: Երկրորդ գլխում՝ 

քննարկել ենք նախ ԼՂՀ, ապա Արցախի հանրապետության հռչակման ու 

միջազգային ճանաչման հիմնախնդիրները, երրորդում՝ Արցախի 

հանրապետության պետականակերտման՝ նոր նախագահական 

համակարգին անցման հիմնախնդրիները:  

ԱՏԵՆԱԽՈՍՈՒԹՅԱՆ ՀԱՄԱՌՈՏ ԲՈՎԱՆԴԱԿՈՒԹՅՈՒՆԸ  

Ներածության մեջ հիմնավորվում է թեմայի արդիականությունը, 

սահմանվում հետազոտության նպատակն ու խնդիրները, գիտական 

ուսումնասիրվածության աստիճանը, ինչպես նաև գիտական նորույթն ու 

առաջարկվող հիմնադրույթների կիրառման հնարավոր ուղղությունները:  

Ատենախոսության առաջին գլուխը՝ «Արցախի պատմական տեղը 

հայ ժողովրդի ազգային-ազատագրական պայքարի ու 

պետականակերտման քառուղիներում», բաղկացած է չորս ենթագլուխ-

ներից: Առաջին՝ «Լեռնային Ղարաբաղի մելիքությունների տեղը հայ 

ժողովրդի քաղաքական հասունության շարունակականության 

պահպանության գործում» ենթագլխում հիմնավորվում է, որ Արցախի 

հանրապետության տարածքում հայ հասարակական քաղաքական 

կյանքը սկզբնավորվել է նախապատմական հեռուներում և անցնելով 

շրջադարձային բազում փուլեր պահպանել է իր անընդմեջ ինքնիշխա-

նությունը և պարարտ հող նախապատրաստել հայ ժողովրդի 20-րդ դարի 

մեծագույն ձեռքբերման` Արցախի հանրապետության ստեղծման 

համար:  

Երկրորդ` «Լեռնային Ղարաբաղի մելիքությունների տեղը հայ 

ժողովրդի ազգային-ազատագրական պայքարի ծրագրերում» ենթագլխի 

բովանդակությունը կազմում է հայ ժողովրդի ազատագրության 

ծրագրերի, ծրագրային տարաժանր ստեղծագործությունների համառոտ 

վերլուծությունը, որով Արցախը առանցքային դերակատարություն է 

ունեցել, և որոնցով նախապատրաստվել ու առաջնորդվել է հայ 

ժողովուրդը իր մղած ազգային-ազատագրական պայքարի քարքարոտ 

քառուղիներում:  

Երրորդ` ենթագլխում քննարկել ենք. «XX դարասկզբի 

աշխարհաքաղաքական աննախադեպ ցնցումներն ու ազատագրական 

պայքարի վերելքը Ղարաբաղում» հիմնախնդիրը:  

Ղարաբաղի մելիքները, թեև Գյուլիստանի պայմանագրով 

ազգային առանձին ինքնիշխանության սուբյեկտների կարգավիճակով 

էին անցել Ռուսաստանի տիրապետության տակ, սակայն 

Ռուսաստանին միավորվելուց հետո, տարալուծվեցին և մտցվեցին 

Ելիզավետապոլի նահանգի կազմի մեջ:  

Վարչատարածքային այս բաժանումներն անփոփոխ մնացին 

մինչև 1917 թվականը, մինչև ցարիզմի տապալումը, որից հետո Լեռնային 

Ղարաբաղը դուրս եկավ Ելիզավետապոլի նահանգի կազմից և դարձավ 

հայկական առանձին իշխանություն հոկտեմբերյան հեղափոխության 

հաղթանակից հետո Արդրկովկասը դարձավ Ռուսաստանից անկախ 

ինքնիշխան հանրապետություն:  

Ղարաբաղում ևս, ստեղծվեցին տեղական ինքնակառավարման 

նոր մարմիններ:  

Անդրկովկասի խորհրդայանացումից հետո Լեռնային Ղարաբաղի 

ինքնորոշման հարցը ակամայից հայտնվեց համաշխարհային ուժային 

նոր բևեռների՝ առաջին աշխարհամարտում հաղթած ու պարտված 

կողմերի չլուծված հին և ծնունդ առած նոր հակամարտությունների 

ոլորտում՝ համաշխարհային ու տարածաշրջանային բանակցային 

այնպիսի ոլորտներում ինչպիսիք էին Սևրի պայմանագիրը, Մոսկվայի 

սովետա-թուրքական պայմանագիրը, Բաքվի «Արևելքի ժողովուրդների» 

համագումարը և այլն:  

Հայաստանի համար ստեղծված միջազգային այս ծայրահեղ ծանր 

պայմաններում լուծվեց արդեն խորհրդային դարձած Ղարաբաղի 

կարգավիճակի հարցը:  

1921 թվի հուլիսի 4-ին հրավիրվեց ՌԿ(բ)Կ կովկասյան բյուրոյի 

նոր պլենում, որը որոշեց Լեռնային Ղարաբաղը թողնել խորհրդային 

Ադրբեջանի սահմաններում:  

Լեռնային Ղարաբաղի ինքնավար մարզի կարգավիճակը հայ 

ժողովրդի մղած մեծ պայքարի նվազագույն ձեռքբերումն էր, որի վրա վեր 

խոյացավ Լեռնային Ղարաբաղի հանրապետությունը:  

Ատենախոսության առաջին գլխի չորրորդ ենթագլուխը կրում է 

«Լեռնային Ղարաբաղի ինքնավար մարզի պատմական տեղը 

հանրապետության ստեղծման ճանապարհին» խորագիրը: 

Ատենախոսության այս հատվածում նկարագրվում է թե ինչպես այս 

բազմաէթնիկ միջավայրում, բոլշևիկների կուսակցությունն ու նրա 

առաջնորդ Լենինը ազգային քաղաքականության ակունքներում դրեցին 

միասնական պետության կազմում տարբեր մակարդակներին 

համապատասխան իշխանությունների ստեղծման գաղափարը:  

Լեռնային Ղարաբաղը այս կարգավիճակը ձեռք բերեց տևական 

պայքարում թափված արյան գնով: Այն պահեց տարածաշրջանի 

ինքնիշխանությունը, լեզուն, մշակույթը և հատկապես քաղաքական 

մշակույթը:  

Որքան էլ Ադրբեջանի կառավարող խորամանկ գործիչները 

ջանում էին արժեզրկել ղարաբաղահայության մշակույթը, 

այնուամենայնիվ, հաղթահարելով բազմաթիվ օբյեկտիվ ու սուբյեկտիվ 

արգելքներ ղարաբաղահայությունը, փարվեց արյան գնով ձեռք բերված 

այդ պետականությանը, պահեց իր տեսակը, իր արժեքները, 

արժանապատվությունը, քաղաքական հասունության բարձր 

մակարդակը և առաջին իսկ նպաստավոր պահին նորից ոտքի կանգնեց: 

Ատենախոսության՝ «Արցախի հանրապետության կայացման և 

միջազգային ճանաչման հայեցակարգի արդի գործընթացները» 

խորագրով երկրորդ գլուխը նույնպես բաղկացած է չորս 

ենթագլուխներից: Առաջին՝ «ԽՄԿԿ ազգային քաղաքականության 

ճգնաժամը և ղարաբաղահայության ազատագրական պայքարի բուռն 

վերելքը» ենթագլխում քննարկել ենք բազմազգ սոցիալիստական 

պետության կառուցվածքի ու ազգամիջյան հարաբերությունների 

հիմնական հակասությունները: Նշել, թե ինչպես ԽՄԿԿ-ն իր ձեռքը 

վերցրեց ազգային քաղաքականության նոր մոդելի մշակման 

պատասխանատվությունը: Պրոլետարական ինտերնացիոնալիզմի և 

ազգերի աստիճանական մեձեցման սկզբունքը վերածեց ազգերի 

ծրագրված նվաճման ու ձուլման սկզբունքի:  

ԽՄԿԿ-ի մշակած ազգային քաղաքականությունը համընկավ 

Խորհրդային բազմաէթնիկ Ադրբեջանի շահերին և ճարպկությամբ ու 

հետևողականությամբ այն կիրառեցին ադրբեջանցիները իրենց 

հանրապետությունում ապրող ազգային փոքրամասնությունների 

նկատմամբ ընդհանրապես, և ղարաբաղահայության նկատմամբ՝ 

մասնավորապես:  

Հետամնաց ադրբեջանցիները չէին կարող իրենցից բազում անգամ 

բարձր մշակույթ ունեցող արցախահայությանը ձուլել պրիմիտիվ 

մեթոդներով: Դրա համար էլ նրանք պայքարի ձև ընտրեցին հայ 

ժողովրդի պատմությունն ու մշակույթը գողանալու ռազմավարությունը:  

ԽՍՀՄ-ի պես բազմազգ երկրում ազգային անխոհեմ ու 

կամայական քաղաքականությունը խորացնում էր ազգամիջյան 

հարաբերությունների լարվածությունը, որը հանգեցրեց սոցիալիզմի 

համաշխարհայի համակարգի ճգնաժամին, որին հաջորդեց ԽՍՀՄ-ի 

քայքայման բուռն գործընթացը:  

Երկրի մի շարք տարածաշրջաններում՝ Լեռնային Ղարաբաղում, 

Աբխազիայում, Հարավային Օսեթիայում, Մերձդնեստրյան շրջաններում 

բռնկվեցին միջէթնիկական հակամարտություններ: Այս 

ժամանակահատվածը նշանավորվեց արցախահայության ազատա-

գրական պայքարի նոր փուլով, որի հիմնական առանձնահատկությունը 

նրա աննախադեպ համաժողովրդական բնույթն էր ու միջազգային լայն 

արձագանքը: Այն ըստ էության դարձավ խորհրդային կայսրության 

փլուզումն ազդարարող գործոններից ամենանկատելին:  

Դժբախտաբար այստեղ ևս ծավալապաշտական Ռուսաստանի և 

Ադրբեջանի շահերը համընկան: ԽՄԿԿ կենտրոնական մարմիններն ու 

ադրբեջանական իշխանությունները համոզվելով, որ քաղաքական 

կիսատ պռատ զիջումներով անհնար է կասեցնել հայ ժողովրդի 

ազատատենչ ոգին բռնեցին ամենավայրենի ու ստոր բռնությունների 

ուղին:  

Զանգվածային բռնագաղթերի ալիքը իր գագաթնակետին հասավ 

1991 թվականի ապրիլին, երբ խորհրդային ու ադրբեջանական զինված 

ուժերը սկսեցին Լեռնային Ղարբաղի հյուսիսային մասի հայաբնակ 

գյուղերի էթնիկ զտումները, որով ղարաբաղա-ադրբեջանական 

հակամարտությունը մտավ պատերազմական փուլ:  

«Լեռնային Ղարաբաղի հանրապետության հռչակումը» 

ենթագլխում ցույց ենք տվել, թե ինչպես, օգտվելով Խորհրդային 

Միության Կոմունիստական կուսակցության ղեկավարության 

բարյացակամ աջակցությունից՝ ադրբեջանական իշխանությունները 1991 

թվականի գարնանը պատերազմի մեջ մտան Լեռնային Ղարաբաղի հետ: 

Զգալով ԽՍՀՄ-ի վերահաս փլուզումը, Ադրբեջանը, որքան էլ գոհ էր 

Մոսկվայի ջերմեռանդ աջակցությունից, այնուամենայնիվ 1991 թվ. 

օգոստոսի 30-ին կայացած Գերագույն Խորհրդի արտահերթ 

նստաշրջանում ընդունեց անկախության վերականգման մասին 

հռչակագիր:  

1991 թվ. սեպտեմբերի 2-ին Ադրբեջանի վերոհիշյալ հռչակագրից 

ընդամենը երեք օր անց, Ստեփանակերտում հրավիրվեց Լեռնային 

Ղարաբաղի մարզային և Շահումյանի շրջանային բոլոր մակարդակների 

խորհուրդների պատգամավորների համատեղ նստաշրջան, որն 

ընդունեց Ղարաբաղահայության համար բախտորոշ որոշում՝ 

«Հռչակագիր Լեռնային Ղարաբաղի հանրապետության հռչակման 

մասին», որով նախկին ԼՂ ինքնավար մարզի և Շահումյանի շրջանի 

տարածքում ծնունդ առավ անկախ պետություն՝ Լեռնային Ղարաբաղի 

Հանրապետությունը (ԼՂՀ):  

Սկսվում է Ղարաբաղի ազգային կանոնավոր բանակի փայլուն 

հաղթարշավը, որի արդյունքում նախ ազատագրվեց Կրկժանը, 

այնուհետև՝ Խոջալուն, Շուշին, Լաչինը /Քաշաթաղ/, Ասկերանի և 

Մարտունու շրջանների մի շարք գյուղեր, Քալբաջարի /Քարվաճառի/ 

շրջանը, Մարտակերտի շրջանի գրավված տարածքները, Աղդամը, 

Ֆիզուլիի, Ջաբրայիլի, Կուբաթլիի և Զանգելանի շրջանները: Աղդամի 

շրջանի և Միրբաշիրի ուղղությամբ ձեռնարկված լայնածավալ 

ռազմական գործողությունները լիակատար խուճապի մատնեցին 

ազերիներին: Վերջիններս ստիպված 1994 թվականի մայիսի 11-ին 

ստորագրվեց զինադադար, որն ուժի մեջ է մտավ մայիսի 12-ին:  

Այս անհավատալի հաղթնակը ձեռք է բերվել հայ ժողովրդի բոլոր 

հատվածների՝ արցախահայության, հայաստանահայության և 

աշխարհասփյուռ հայության աննկուն կամքի, ռազմական կարողության, 

անձնազոհության, մարդկային, նյութական, տեխնիկական, բարոյական 

միջոցների հմուտ ու համակողմանի օգտագործման, ինչպես նաև 

աշխարհի առաջադեմ ուժերի աջակցության արդյունքում:  

Այսուհանդերձ, այս մեծ հաղթանակը պայմանավորված էր նաև 

այլ կարևոր քաղաքական գործոններով.  

• հայ ժողովրդի ազգային-ազատագրական պայքարի անմնացորդ 

նվիրումով ու դարավոր փորձով,  

• ազգերի ինքնորոշման միջազգային իրավունքից ճիշտ 

ժամանակին օգտվելու և  

• արտաքին քաղաքական ճիշտ կողմնորոշման արդյունքում:  

«Արցախի հանրապետության միջազգային ճանաչմանը 

խոչընդոտող գործոնները» ենթագլխում ներկայացվում է թե ինչպես 1994 

թ. զինադադարի պայմանագիրը ստորագրվեց քաղաքական գերբարդ 

մթնոլորտում:  

Չճանաչված պետություններում միջազգային ճանաչման 

հեռանկարային տեսակետից որոշիչ դեր է խաղում հակամարտող 

կողմերի միջև գոյություն ունեցող ռազմաքաղաքական 

հավասարակշռությունը և միջազգային ասպարեզում տիրող 

իրավիճակը՝ հիմնախնդրի հանդեպ միջազգային հիմնական 

դերակատարների դիքորոշումը:  

Ղարաբաղյան հակամարտությանն առնչվող քաղաքական 

գլխավոր խոչընդոտները հանդես են գալիս ժողովուրդների ազատ 

ինքնորոշման և պետությունների տարածքային ամբողջության 

պահպանման սկզբունքների միջև գոյություն չունեցող, սակայն հմտորեն 

շահարկվող հակասությունները:  

Այդ սկզբունքներից մեկի կիրառումը իբր բացառում է մյուսի 

իրագործումը:  

Ղարաբաղյան հակամարտության կարգավորման ցանկացած 

նախագիծ պետք է իրականացվի Մինսկի խմբի շրջանակներում: 

Լեռնային Ղարաբաղի «չճանաչված հանրապետության» համար 

ստեղծված այս փխրուն ու վտանգավոր վիճակը կարգավորելու օբյեկտիվ 

ու սուբյեկտիվ բազում խոչնդոտները հաղթհարելու համար շատ կարևոր 

է Հայաստանի Հանրապետության անսխալ միջազգային 

հարաբերությունների պահպանումը, Լեռնային Ղարաբաղի 

հանրապետության ճակատագիրը որոշող գերտերությունների ու նրանց 

խմբավորումների՝ Ռուսաստանի, ԱՄՆ-ի Եվրոմիության հետ նրա 

արտաքին քաղաքականության ճիշտ դիրքորոշումը:  

Հայ դիվանագիտության առջև խնդիր է դրված ապահովել մեր 

երկրի ակտիվ մասնակցությունն ու ներգրավվածությունը միջազգային 

ազդեցիկ կառույցներին, համաշխարհային և տարածաշրջանային 

ազդեցիկ ուժերին:  

Այս բանակցությունների արդյունքում 2007 թ. ձևավորվեցին 

Մադրիդյան հիմնական սկզբունքները, որոնք ներառում են 3 

կարևորագույն միջազգային նորմեր՝ տարածքային ամբողջականություն, 

ազգերի ինքնորոշման իրավունք, և ուժի կիրառման բացառում: 

Անդրադառնալով փոխզիջման խնդրին, նշենք որ ազատագրված 

տարածքների արդյունքում Արցախի համար ստեղծվել էր այնպիսի 

յուրահատուկ կենսատարածք, որում էր միայն հնարավոր քիչ թե շատ 

ապահով կացություն հաստատել նորաստեղծ պետության համար: 

Արցախի հանրապետության այս սահմանները բնական են և հուսալի: 

Այս վիճակով Լեռնային Ղարաբաղի հանրապետության 

աշխարհագրական դիրքն ավելի նպաստավոր է, քան նրա քաղաքական 

կարգավիճակը:  

Ատենախոսության երկրորդ գլխի չորրորդ ենթագլխում հատուկ 

քննարկման հարց ենք դարձրել «Արցախի հանրապետության 

կայացմանը խոչընդոտող օբյեկտիվ և սուբյեկտիվ գործոնները» 

հիմնահարցը: Հայտնի է, որ քաղաքագիտական գրականության մեջ 20-րդ 

դարի 50-ական թվականներին պետության հայեցակարգին 

փոխարինելու է գալիս քաղաքական համակարգի հայեցակարգը՝ որպես 

ավելի համապարփակ տեսություն: Մեր ուսումնասիրությունը 

հնարավորություն տվեց միասնական մոդելի մեջ ներառել պետական՝ 

օրենսդիր, գործադիր, դատական և ոչ պետական՝ կուսակցական, 

հասարակական, տեղական ինքնակառավարման 

կազմակերպությունների ինստիտուտները:  

Արևմտյան ժողովրդավարական այս ինստիտուտները Արցախում 

ամրագրվեցին սահմանադրությամբ և օրենքներով:  

Բնականաբար նոր համակարգի կայացումը ուղեկցվում էր 

խոչնդոտող օբյեկտիվ և սուբյեկտիվ բազում գործոններով: Արցախյան 

քաղաքական համակարգի արդիականացման գլխավոր եղանակը, 

նմանակումն էր, որի աղբյուրը արևմտյան, ռուսական և հայկական 

քաղաքական համակարգերի գործող ինստիտուտներն էին: Արցախի 

հասարակությունը ոչ իր կառուցվածքով, ոչ էլ տրամադրություններով 

պատրաստ չէր իրեն պարտադրվող բարեփոխումներին: Այստեղ 

վճռական դեր են խաղում ոչ թե համախմբված զանգվածների 

տրամադրություններն ու մասնակցությունը, այլ դեռևս լիովին 

չձևավորված ընտրանին:  

Հին ընտրանու մեծ մասը դուրս մղվեց ասպարեզից, իսկ նոր 

ասպարեզ մտած ընտրանու ներկայացուցիչները մի կողմից բախվելով 

միջազգային հանրության կողմից ներկայացվող պահանջներին, մյուս 

կողմից անցման փուլը շուտափույթ հաղթահարված տեսնելու 

ցանկությամբ թերանում է բազում առանցքային խնդիրների 

իրականացման մեջ: Ատենախոսության երրորդ գլուխը կրում է 

«Արցախի հանրապետության պետականակերտման նոր՝ 

նախագահական համակարգի իրագործման արդի փուլը» խորագիրը, 

որը բաղկացած է երեք ենթագլուխներից:  

Ատենախոսության երրորդ գլխի առաջին՝ «Արցախի 

հանրապետության պետական ինստիտուտները» ենթագլխում քննարկել 

ենք ԼՂ հանրապետության 2006 թ. դեկտեմբերի 10-ին ընդունած 

սահմանադրության խաղացած դերը Արցախի պետականության 

ամրապնդման գործում: Պարզվում է, որ անցած տասնամյակի 

ընթացքում առաջացած փոփոխությունները սահմանադրական նորմերի 

բարելավման կարիք ունեն: Հանրապետության առջև ծառացած 

մարտահրավերները պահանջում են ուժեղ և միասնական գործադիր 

իշխանություն, որի անհրաժեշտությամբ էլ 2017 թ. փետրվարի 20-ի 

հանրաքվեով ընդունվեց նոր սահմանադրություն, որի առաջին 

հոդվածով ԼՂ հանրապետությունը վերանվանվեց Արցախի 

հանրապետություն: Առանձին հոդվածներով սահմանվեց 

հանրապետության նախագահի իրավունքները, ընտրվելու կարգը, 

գործադիր իշխանության իրավասությունների շրջանակները:  

Հանրապետության նախագահը ղեկավարում է պետության 

ներքին ու արտաքին քաղաքականությունը, սահմանում պետական 

կառավարման կառուցվածքը, նշանակում և արձակում է պետական 

նախարարին և նախարարներին: Կառավարությունը նախագահի 

լիազորությունների իրականացմանը աջակցող գործադիր իշխանության 

կոլեգիալ մարմինն է: Կառավարման լիազորությունները սահմանվում են 

սահմանադրությամբ, օրենքներով և նախագահի հրամանագրերով: 

Կառավարությունը կազմված է նախարարից և նախարարներից:  

Արցախի հանրապետության օրենսդիր բարձրագույն մարմինը 

Ազգային ժողովն է, որը ընտրություններով միջնորդավորված 

ժողովրդաիշխանության իրավական ձև է, որով ժողովրդի քաղաքական 

կամքի ձևավորումը դրվում է ժողովրդի ներկայացուցիչների վրա, որոնք 

ընդունում են առավել պատասխանատու որոշումներ:  

Ելնելով նախագահական վարչակարգի պահանջներից Ազգային 

ժողովը ընտրվում է համամասնական ընտրակարգով:  

«Արցախի հանրապետության կուսակցական համակարգը» 

ենթագլխում անդրադարձել ենք հանրապետության քաղաքական 

համակարգի գլխավոր ինստիտուտներից մեկին՝ կուսակցական 

համակարգին: ԽՍՀՄ-ի փլուզումից հետո, Արցախում ևս ծնունդ առան 

զանազան կուսակցություններ:  

Ժամանակակից պայմաններում կուսակցությունները 

շարունակում են հանդես գալ որպես ռազմավարական ու մարտա-

վարական տեսությունների մշակողներ, իսկ նրանց գաղափարա-

խոսական գործունեությունը նպատակամղված է հենց այդ 

տեսությունների տարածմանը:  

Իշխանությունների համար պայքարը ժամանակակից 

կուսակցությունների ամենաառաջնահերթ խնդիրն է, որը 

իրականացվում է ընտրությունների միջոցով: Կուսակցության տիպերից 

ամենաազդեցիկները զանգվածային ու կադրային կուսակցություններն 

են: Ժամանակակից հասարակություններում ամենատարածվածը 

բազմակուսակցական համակարգն է, որը բնորոշվում է երկրում առկա 

մի քանի քաղաքական կուսակցությունների առկայությամբ, որոնք 

մրցակցում են իշխանության համար մղվող պայքարում:  

«Տեղական ինքնակառավարման մարմինները» ենթագլխում ցույց 

ենք տվել թե ինչպես Արցախում ընթացող տնտեսական, քաղաքական, 

սոցիալական կառույցների փոխակերպումները օբյեկտիվորեն 

հանգեցրել են տեղային հանրույթների նշանակության մեծացման:  

Այս ինստիտուտի բնութագրումներից կարելի է առանձնացնել 

տեղական ինքնակառավարման երկու հիմնական հատկանիշները՝ 

առաջին. բնակչությանը տրվող իրավունքը տեղական հարցերի 

ինքնուրույն լուծման համար և երկրորդ. ինքնակառավարման 

համակարգը՝ որպես ժողովրդաիշխանության ձև:  

ԼՂ հանրապետության տեղական ինքնակատավարման 

համակարգը կազմավորվել է 1998 թ. հունիսի 26-ին ընդունված 

«Լեռնային Ղարաբաղի Հանրապետության վարչատարածքային 

բաժանման մասին» օրենքի և 2008 թ. դեկտեմբերի 17-ին ընդունված ԼՂ 

հանրապետության «Տեղական ինքնակառավարման մասին օրենքի» 

հիմնադրույթների վրա: ԼՂՀ վարչատարածքային բաժանման մասին 

օրենքում հռչակվում է, որ ԼՂՀ վարչատարածքային միավորներն են.  

շրջանները, համայնքները, շրջանի կարգավիճակ ունեցող 

Ստեփանակերտ քաղաքը: Համայնքը կարող է ընդգրկել մեկ կամ ավելի 

թվով բնակավայրեր:  

ԼՂՀ-ում համայնքային կառավարման ընդունված կարգը կարելի է 

համարել երկրի միասնական իշխանական համակարգի ստորին օղակը:  

Անդրադառնալով գյուղական համայնքների խոշորացման 

ճանապարհով ինքնակառավարման մարմինների կենտրոնացման, 

արտադրության միջոցների կենտրոնացման, կրթության և մշակութային 

կյանքի բարեփոխման խնդիրներին, կարծում ենք, որ փոքր 

համայնքներում տեղական ինքնակառավարման փոքրաթիվ 

անդամներով կառույցներ պետք է ստեղծել, արտադրության միջոցների 

կազմակերպման ասպարեզում ստեղծել միջհամայնքային տեխնիկական 

կենտրոններ, նման խորհրդային կարգերի ժամանակ հաջողությամբ 

գործած մեքենա-տրակտորային կայաններին: Դպրոցական 

շինարարության բնագավառում քիչ թվով դպրոցական երեխաներ 

ունեցող համայնքներում նրանց կրթությունը կազմակերպելու համար 

ստեղծել միջհամայնքային գիշերօթիկ դպրոցներ:  

 

ԵԶՐԱԿԱՑՈՒԹՅՈՒՆՆԵՐ 

Մեր հետազոտության արդյունքում մշակվեց այն հայեցակարգը, 

ըստ որի Լեռնային Ղարաբաղում, տարբեր դարաշրջաններում գրեթե 

անընդմեջ գոյատևած ինքնիշխանության ինստիտուտներն են 

հանդիսացել պատմաքաղաքական այն կարևորագույն գործոնները, 

որոնց հիման վրա վեր խոյացավ Արցախի հանրապետությունը: Նույն 

հարթության վրա դնելով ինքնիշխանության երեք կարգավիճակները 

/մելիքությունների ինքնավար մարզի և հանրապետության/ կատարելով 

պատմա-քաղաքական ուսումնասիրություն, բացահայտվել է նրանց 

կապի և փոխպայմանավորվածության հիմնախնդիրը, հանգեցրել այն 

եզրակացության, որ հայ ժողովրդի որպես պետականակիր ժողովրդի 

հարատևության պահպանման գործում արցախահայության դերը շատ 

մեծ է եղել:  

Կարևոր եզրակացություններից է նաև այն, որ քաղաքական 

հասունությունը արցախահայությանը հնարավորություն է տվել ճիշտ 

ժամանակին օգտվել պատմական նպաստավոր ակնթարթներից և ձեռք 

բերել կամ պահպանել գոյություն ունեցող ինքնիշխանությունը: Օրինակ 

թուրք-պարսկական հակամարտություններից ճիշտ օգտվելու 

արդյունքում 18-րդ դարում ամրապնդվեց Ղարաբաղի մելիքական 

ինստիտուտը, 20-րդ դարի ռուսական հեղափոխությունների հետևանքով 

ստեղծված նպաստավոր պահից Լեռնային Ղարաբաղը դուրս եկավ 

Ելիզավետապոլի կազմից և ստեղծեց ինքնիշխանություն: Լեռնային 

Ղարաբաղը խորհրդայնացման արդյունքում հռչակվեց Լեռնային 

Ղարաբաղի ինքնավար մարզ և վերջապես, 1991 թ. օգոստոսի 30-ին 

Ադրբեջանի ընդունած ԽՍՀՄ-ի կազմից դուրս գալու և Մուսաֆաթական 

Ադրբեջանի իրավահաջորդ, անկախ պետություն ստեղծելու 

հռչակագրից ընդամենը երեք օր հետո Լեռնային Ղարաբաղի հայությունն 

էլ ընդունեց Ադրբեջանի կազմից դուրս գալու և անկախ 

հանրապետություն ստեղծելու հռչակագիրը:  

Անդրադառնալով Լեռնային Ղարաբաղի ինքնավար մարզի տեղի 

ու դերի խնդիրներին եկանք այն եզրակացության, որ թեև բազմազգ 

պետության համար նախատեսված ազգային քաղաքականությունը 

ներդաշնակվեց բազմաէթնիկ Ադրբեջանի քաղաքական շահերին, 

այնուամենայնիվ, մարզում պահպանվեց ազգային ինքնության 

արժեքները և հող նախապատրաստեց ազգային ազատագրական 

շարժման վերելքի և հանրապետության ստեղծման համար:  

Արդի միջազգային հարաբերությունների ուսումնասիրությունը 

հանգեցնում է այն եզրակացության, որ նոր պետությունների ճանաչման 

գործընթացը ծավալվում է այն միջավայրում, որում վճռական դերը 

կատարում են գերտերությունները: Շահարկելով էթնոքաղաքական 

հակամարտությունների կարգավորման հիմք հռչակված ազգերի 

ինքնորոշման իրավունքի և տարածքային ամբողջականության 

պահպանման միջազգային իրավունքի սկզբունքները, իրականում 

միջնորդները նախընտրում են շրջանցել իրենց ոչ ձեռնատու փաստերը: 

Նրանց համար առայժմ ձեռնտուն Ղարաբաղի չճանաչված պետություն 

լինելն է, որը հնարավորություն է տալիս գերտերություններին 

ցանկացած պահին միջամտելու թե՛ Հայաստանի, թե՛ Ադրբեջանի ներքին 

գործերին:  

- Լեռնային Ղարաբաղի համար ստեղծված այս փխրուն ու 

վտանգավոր վիճակը կայունացնելու համար կարևորվում է Լեռնային 

Ղարաբաղի հանրապետության ճակատագիրը որոշող գերտերու-

թյունների՝ Ռուսաստանի դաշնության, ԱՄՆ-իև Եվրոմիության հետ 

հարաբերությունների դրական հաշվեկշռի պահպանումը:  

- Արցախում ստեղծվող քաղաքական համակարգը բնութագրվում 

է որպես ինքնազարգացող, ինքնակարգավորվող օրգանիզմ, արտաքին 

բարդ ու իրարամերժ ազդակներին դիմակայող ու հակազդող ուժ: Այն 

բնութագրվում է որպես տարբեր քաղաքական ինստիտուտների, սոցիալ-

քաղաքական ընդհանրությունների բարդ ու ճյուղավորված 

ամբողջություն, որպես փոխհարաբերությունների և 

փոխգործողությունների համակարգված ձև: Այն բաց քաղաքական 

համակարգ է, որին բնորոշ են քաղաքական կուսակցությունների, 

խմբակցությունների, առանձին կազմակերպությունների փոխադարձ 

համագործակցությունը, որոնք նպատակամղված են սոցիալական 

տարբեր խմբերի պահանջները դարձնել համընդհանուր քննարկման 

առարկա:  

- Արցախի հանրապետության համար շրջադարձային 

նշանակություն ունեցավ 2017 թ. փետրվարի 20-ի հանրաքվեով 

ընդունված սահմանադրությունը, որով կիսանախագահական 

համակարգը փոխարինվեց նախագահական համակարգով: Արցախի 

հանրապետության ձևավորվող քաղաքական նոր համակարգի 

կարևորագույն ինստիտուտը դարձավ նախագահի ինստիտուտը: 

Արցախի հանրապետության օրենսդիր բարձրագույն մարմինը ազգային 

ժողովն է: Որպես ներկայացուցչական մարմին խորհրդարանն իրենից 

ներկայացնում է ընտրություններով ձևավորված 

ժողովրդաիշխանություն: Խորհրդարանում տիրում է համաձայնողական 

մթնոլորտը, բարյացակամ են ընդդիմադիր ուժերը, ինչը 

պայմանավորված է հանրապետության չճանաչված լինելու հանգա-

մանքով և տիրապետող երեք հիմնական կուսակցությունների համերաշ-

խությամբ:  

-Արցախի հանրապետության քաղաքական համակարգի գլխավոր 

ինստիտուտներից մեկը բազմակուսակցական համակարգն է: Արցախում 

ևս ձևավորվեցին քաղաքական կուսակցություններ, որոնց 

իրավասության շրջանակները վավերացվեց սահմանադրությամբ:  

Քաղաքագիտական կարևորագույն եզրույթներից մեկը տեղական 

ինքնակառավարման համակարգն է, որը որպես ժողովրդավարության 

ձև բնակչությանը իրավունք է տալիս ինքնուրույն լուծել տեղական 

հարցերը:  

Ներկայացված եզրակացությունները հնարավորություն են տալիս 

հեղինակին կատարելու հետևյալ առաջարկությունները.  

- Մեր հետազոտության արդյունքները կարող են հարստացնել 

Արցախի հանրապետությունը թե՛ կերտողների, թե՛ ուսումնասիրողների 

գիտելիքները, և հատկապես նրա միջազգային իրավունքը պաշտպանող 

քաղաքական ուժերի գիտելիքները:  

- Կիրառական առումով, հետազոտության արդյունքները, 

եզրակացություններն ու առաջարկությունները կարող են նպաստել նախ 

Արցախի հանրապետության միջազգային ճանաչմանը, ինչպես նաև 

ներքին՝ քաղաքական համակարգի կայացմանը:  

- Արցախի հանրապետության միջազգային ճանաչման գործում 

հսկայական է այն փաստի մասսայականացման տեղը, ըստ որի 

արցախահայության ինքնիշխանությունը ճանաչել են այնպիսի բռնակալ 

տերություններ, ինչպիսիք էին Արաբական խալիֆայությունն ու 

Մոնղոլական իլխանությունը: Լեռնային Ղարաբաղի ինքնիշխանությունը 

Մելիքությունների կարգավիճակով ճանաչել են պարսկական այնպիսի 

տիրակալներ ինչպիսիք էին Շահ Աբասն ու Նադիր Շահը: Եվ վերջապես 

Լեռնային Ղարաբաղի ինքնիշխանությունը ինքնավար մարզի 

կարգավիճակով ճանաչել էր նաև ԽՍՀՄ-ը: Սրանք զորեղ փաստեր են, 

որոնք կարող են դիմորոշել արդի դարաշրջանի, աշխարհի քաղաքական 

կլիման կերտող գերտերություններին:  

Հետազոտության հիմնական դրույթները արտացոլված են 

հեղինակի հետևյալ գիտական հոդվածներում.  

1.Աբրահամյան Ալվարդ, Էթնոքաղաքական և կրոնաքաղաքական 

կոնֆլիկտների առանձնահատկությունները, Մեսրոպ Մաշտոց 

Համալսարան, Միջազգային գիտաժողով, Ստեփանակերտ, 2011թ., 9 էջ  

2.Աբրահամյան Ալվարդ, Պատմական-քաղաքական 

ավանդույթները իբրև ԼՂՀ-ի քաղաքական համակարգի ձևավորման 

նախադրյալներ, Ստեփանակերտ, 1/2013թ. ԱրՊՀ Գիտական Տեղեկագիր, 

8 էջ  

3.Աբրահամյան Ալվարդ, Իսլամը վերափոխվող աշխարհում, 

ԱրՊՀ Գիտական ընթերցումներ /Հոդվածների ժողովածու/, 

Ստեփանակերտ, 2013թ., 10 էջ  

4. Աբրահամյան Շահեն, Աբրահամյան Ալվարդ, Էթնոքաղաքական 

հակամարտություններ /ծագման պատճառները, ռազմավարությունը, 

կարգավորման ուղիները/, Արցախի Պետական Համալսարան, 

Ստեփանակերտ, 2011թ., 59 էջ  

5. Աբրահամյան Ալվարդ, Լեռնային Ղարաբաղի ինքնավար մարզն 

իբրև պետականության պահպանման յուրահատուկ ձև`խորհրդային 

շրջանում, ԱրՊՀ Գիտական Տեղեկագիր, Ստեփանակերտ, 1/2014 թ., 8 էջ 

 6. Աբրահամյան Ալվարդ, ԼՂՀ անվտանգության մի քանի 

բաղկացուցիչներ, Հայագիտական ուսումնասիրություններ, Գիտական 

Տեղեկագիր, Ստեփանակերտ, 1/2015թ., 5 էջ 

 7. Աբրահամյան Ալվարդ, Լեռնային Ղարաբաղի հանրպետության 

քաղաքական համակարգի կայացման խոչընդոտող գործոնները: 

Գիտությունը և կրթությունը Արցախում, Երևան, 2015թ., 7 էջ  

8. Աբրահամյան Ալվարդ, ԼՂՀ պետականակերտման 

պատմաքաղաքական ելակետերը, ԱրՊՀ Գիտական Տեղեկագիր. 2016թ., 

7 էջ:  

Абрамян Алвард 

“Историко-политические предпосылки формирования концепции 

становления государственности Арцаха” 

Диссертация на соискание ученой степени кандидата политических наук 

по специальности 23.00.01-“Теория политической науки” Защита 

диссертации состоится 19 декабря 2017 г. в 15:00 на заседании 

специализированного совета 056 “Политической науки” ВАК РА 

действующего при Национальном Исследователском Оборонном 

Университете МО РА 

 

РЕЗЮМЕ  

Диссертация на тему “Историко-политические предпосылки 

формирования концепции становления государственности Арцаха” 

посвящается такой системе современных проблем политической науки, в 

которой автор поставил перед собой цель перенести на политическое поле 

исторический опыт, приобретенный в период трех поворотных этапов: 

Карабхских меликств (княжеств), НК Автономной Республики и Республики 

Арцах, действующих в разные эпохи в Арцахе исторической Армении; 

выполнить научно-политические анализы и найти ответы на такие вопросы, 

как арцахские армяне, живущие в такой сложной этнополитической среде, 

окруженные мусульманскими воинственными племенами, смогли на 

протяжении веков сохранить суверенитет, и как они смогли использовать 

мгновенный благоприятный момент в конце века и добились блестящей 

победы над врагом, во много раз их превосходящим.  

В качестве срочного и стержневого вопроса были специально 

обсуждены проблемы выявления факторов, препятствующих 

международному признанию Республики Арцах, и путей достижения успеха.  

Цель диссертации -выявить с каким умением Арцахские армяне 

смогли в подходящий момент самоопределиться:  

 то, как в момент изменения всемирных силовых полюсов, в сложный 

и переменчивый региональный, религиозный и политический момент 

выбрать правильную внешнеполитическую направленность, в результате чего 

сохранили победу, достигнутую ценой своей крови.  

 Диссертант поставил перед собой задачу выявить факторы, 

препятствующие международному признанию Республики Арцах, и найти 

реальные направления их решения.  

 Новейшей и важнейшей реальностью политической жизни 

Республики Арцах стало принятие Конституции, где в республике произошел 

переход от полупрезидентской системы к системе президентского правления. 

Естественно, диссертант поставил перед собой задачу выявить мотивы и 

особенности такого поворотного шага.  

Диссертация состоит из введения, трех глав, заключения и списка 

литературы.  

В первой главе мы рассмотрели основные проблемы меликств НК и 

автономной республики, относящиеся к нашей теме. Во второй главе 

рассмотрели проблемы объявления и международного признания в первую 

очередь НКР, затем Арцахской Республики, в третьей рассмотрели проблемы 

становления государственности Республики Арцах – перехода к новой 

президентской системе.  

В результате нашего исследования была разработана концепция, по 

которой в Нагорном Карабахе в разные эпохи институтами почти 

непрерывно существующего суверенитета являлись такие важнейшие 

историко-политические факторы, на основание которых возникла Арцахская 

Республика.  

Важнейшим заключением является также то, что политическая 

зрелость дала арцахским армянам возможность в правильное время 

воспользоваться благоприятными историческими моментами и приобрести 

или сохранить действующий суверенитет.  

Важнейшим институтом новой политической системы 

формирующейся Республики Арцах стал институт президента. Высшим 

законодательным органом Республики Арцах является Национальное 

собрание. В качестве представительского органа парламент представляет 

собой народную власть, сформированную выборами. В парламенте царит 

атмосфера соглашения, доброжелательно настроены оппозиционные силы, 

что обусловлено обстоятельством непризнания республики и солидарностью 

трех основных господствующих партий.  

Одним из важнейших терминов политологии является система 

местного самоуправления.  

Результаты настоящего исследования могут обогатить знания и 

обучающих, и обучающихся в Республике Арцах, и в особенности знания 

политических сил, защищающих его международное право.  

В плане применения результаты исследования, заключения и 

предложения могут способствовать международному признанию Республики 

Арцах, а также становлению внутренней политической системы.  

В деле международного признания Арцаха огромным является место 

популярности факта, по которому суверенитет армян Арцаха признали такие 

деспотические державы, какими являются Арабские халифаты и 

Монгольская власть. Суверенитет Нагорного Карабаха со статусом Меликств 

признали такие персидские властители, как Шах Абас и Надир Шах. И в 

конце концов, суверенитет Нагорного Карабаха со статусом области признал 

также СССР. Это сильные факты, которые могут направить сверхдержавы 

современной эпохи, создающие политический климат мира, а также 

определяющих международную судьбу Арцаха.  

 

 

Abrahamyan Alvard  

"Historical and political preconditions for the formation of concept of the 

statehood of Artsakh"  

Dissertation aspiring to earn a PHD in political science under the 

specialization of 23.00.01 “The theory of Political Science”. The public defense 

of the dissertation will take place on December 19, 2017 at 15:00, in the 

National Defense Research University MOD RA at the 056 “Political Science” 

HAC Specialized Chamber session /Adress: K.Ulnetsi str. 56/6, Yerevan, 0037, 

Republic of Armenia/ 

ABSTRACT  

The thesis on the topic " Historical and political preconditions for the 

formation for the formation of concept of the statehood of Artsakh " is dedicated to 

such a system of contemporary problems of political science, in which the author 

has set himself the goal of transferring to the political field the historical 

experience acquired during the three turning periods: the Karabakh Melikdoms 

(melikutyun), NK Autonomous Republic and Artsakh Republic, operating in 

different epochs in Artsakh of historical Armenia; to perform scientific and 

political analysis and find answers to such questions like how the Artsakh 

Armenians living in such a difficult ethnopolitical environment, surrounded by 

Muslim warlike tribes, could preserve their sovereignty over the centuries, and 

how they could use the timely favorable moment at the end of the century and 

achieve a brilliant victory over the enemy, which exceeded them for many times.  

As an urgent and core issue, the problems were specifically discussed on 

identifying factors that impeded the international recognition of the Artsakh 

Republic, and ways to achieve success.  

The purpose of the thesis is to reveal the skills, the Artsakh Armenians 

were able to determine themselves at the right moment:  

. • how, at the moment of changing the world's power poles, in a complex 

and changeable regional, religious and political moment to choose the right foreign 

policy orientation, as a result of which they retained the victory, which they 

achieved at the cost of their blood.  

. • The candidate for a degree has set himself the task of identifying 

factors, that impede the international recognition of the Republic of Artsakh, and 

find real directions for their solution.  

. • The newest and the most important reality of the political life of the 

Republic of Artsakh was the adoption of the Constitution, where the republic had a 

transition from a semi-presidential system to a system of presidential government. 

Naturally, the candidate set himself the task of identifying the motives and 

characteristics of such a turning step.  

The thesis consists of an introduction, three chapters, a conclusion and a 

list of literature.  

In the first chapter, we considered the main problems of NK melikdoms 

and autonomous republic related to our topic. In the second chapter, the problems 

of declaring and international recognition first of all of the NKR, then of the 

Artsakh Republic, we considered in the third chapter, and the problems of the 

formation of the statehood of the Republic of Artsakh - the transition to a new 

presidential system.  

As a result of our research, a concept was developed, according to which in 

Nagorno-Karabakh at various times the institutions of almost continuously existing 

sovereignty were such important historical and political factors, at the background 

of which the Artsakh Republic arose.  

The most important conclusion is also that the political maturity gave the 

Artsakh Armenians the opportunity at the right time to take advantage of favorable 

historical moments and acquire or maintain the existing sovereignty.  

The Institute of the President became the most important institution of the 

new political system of the newly-formed Republic of Artsakh. The supreme 

legislative body of the Republic of Artsakh is the National Assembly. As a 

representative body, the parliament is a people's power formed by elections. The 

atmosphere of the agreement reigns in the parliament, opposition forces have kind 

attitude, which is due to the fact that the republic is not recognized and due to the 

solidarity of the three main ruling parties.  

One of the most important terms of political science is the system of local 

self-government.  

The results of this research can enrich the knowledge of both educators and 

learners in the Republic of Artsakh, and in particular knowledge of the political 

forces that protect their international law.  

In terms of application, the results of the research, conclusions and 

proposals can contribute to the international recognition of the Republic of 

Artsakh, as well as to the formation of an internal political system.  

In the matter of international recognition of Artsakh, the popularity of the 

fact that the sovereignty of the Armenians of Artsakh was recognized by such 

despotic powers as the Arab caliphates and the Mongolian government, is 

enormous. The  sovereignty of the Persian sovereigns, such as Shah Abas and 

Nadir Shah, recognized the sovereignty of Nagorno-Karabakh with the status of 

Melikdom. And in the end, the sovereignty of Nagorno-Karabakh with the status of 

the region was also recognized by the USSR. These are strong facts that can 

determine the superpowers of the modern era, which create the political climate of 

the world, as well as decide the international fate of Artsakh.  

 

 


